
Ashtaprasapushpanjalih

అష్టప్రాసపుష్పాఞ్జలిః  

త్రాతా యో జగతాం సకృత్ప్రపదనప్రీతాన్తరాత్మా  ముహు-

ర్దాతాభూదభయస్య  చేతి జగతి ఖ్యాతాపదానావలిః ।
నైతాదృక్  కరుణాకరోఽన్య ఇతి నిర్ధూతాన్యదేవః  సదా

సీతానాయకమేవ తం మమ మనో జాతాదరం సేవతే ॥ ౧॥
జేతా నూతననీలనీరదరుచాం భ్రాతా  చ నీలోత్పల-
వ్రాతాభావితతేః  సఖా హరిమణీజాతాఞ్జనౌషత్విషామ్  ।

సీతాపాఙ్గమరీచివీచినిచయస్ఫీతాత్మరూపః  శ్రితా -

నేతాన్ నః పరిపాత్వసౌ రఘుపతేః పూతాకృతేనలిమా ॥౨॥
యే తావద్ బహుదుఃఖసాగరగతా భీతా జనాః సంసృతౌ

యాతాయాతనితాన్తతాన్తహృదయా నీతాశ్చ నీచాం దశామ్ ।
ఏతాదృక్ష్వపి దుర్దశాసు  మనసా సీతాపతింయాన్తి చేద్

యాతాయాతపరిశ్రమం  జహతి తే కా తావతా స్యాత్ క్షతిః ॥ ౩॥
మాతారో న హి యన్మహిమ్న ఇహ విఖ్యాతా మహాన్తోఽప్యసా-

వేతావానితియోగినోఽపి సతతం ధ్యాతాత్మరూపా అపి ।
సీతానాథమహిమ్ని తత్ర కిమనాఘ్రాతాత్మదృష్టిక్రమో  

జ్ఞాతాభూవమిహేదృశోఽహమధునా  స్తోతా భవేయం కథమ్ ॥ ౪॥
నేతాదిత్యకులస్య సన్నపి జనాన్ క్రీతాన్  స్వకీయైర్గుణైః  

శీతాలోకమృదౄక్తిభిశ్చ సుఖయన్ మాతాపితృభ్యోఽధికమ్ ।
ధౌతాన్ కార్తయుగాంశ్చ ధర్మనివహాంస్త్రేతాయుగేఽప్యాచరన్

వ్యాతానీద్రతిసాధు  రాజ్యమిహ యః సీతాపతిః పాతు సః ॥ ౫॥
లోకాయూయముపాశ్రయధ్వమధునా  లోకాభిరామం కృపా-

లోకాసారకృతావనం రఘుపతిం లోకాతిశాయిప్రభుమ్  ।
లోకాలోకధరావధీహ గమనే లోకాన్తరోద్ధావనే -
ఽప్యేకాపీతరదేవతా న శరణం కాకాసురస్యాప్యభూత్ ॥౬॥

అష్టప్రాసపుష్పాఞ్జలిః  

మూకాత్మాప్యహమాశ్రయే  రఘుపతిం నాకాధిపాద్యైర్నృతం
రాకాచన్ద్రనిభాననం  స్తుతికృతే లోకాన్ విధాతుం ముదా ।

కాకారావసమాస్తదన్యవిషయశ్లోకా  ఇతి జ్ఞానవా -

ఞ్శోకానామపనోదనాయ జగతామేకాధిపం సన్తతమ్ ॥ ౭॥
శైలానామపి  యస్య పాదరజసా చేలాదిభూషామణీ-

జాలాని స్ఫుటమమ్బుజాదిసుమనోమాలాశ్చ సమ్పాదితాః ।
సా లావణ్యమయీ తనుస్తనుమతాం హేలాదియోగ్యా చ తం

ఫాలాక్షాదినుతం శ్రయే  రఘువరం శీలాన్వితం సర్వదా ॥౮॥
ఆదాయాశు కరేణ శైలనివహాన్  వ్యాదాయ వక్త్రం  చ యా

ఖాదాయ ద్రుతమాపతన్త్యభిముఖం  ఖేదావహా ప్రాణినామ్  ।
సీదామీతి హతాపతద్ యదిషుణా సా దారుణా తాటకా

మోదాఢ్యా మునయోఽస్తువన్ తమనఘం వేదాన్తవేద్యం భజే ॥౯॥
మారీచో హి యదీయబాణవిభవే వైరీభవన్నాదిమో

దూరీకృత్య నిపాతనే నిపుణతామూరీచకారాద్భుతామ్ ।
దారీయస్తనదారణః సుదురహఙ్కారీ కిలామోఘతాం

వారీణాం నిధిరర్చిషాం చ విభవం భూరీడితం తం భజే ॥ ౧౦॥
సిద్ధా యత్ర జనా భవన్తి తపసా సిద్ధాశ్రమం   తం భజ-
ఞ్శుద్ధాత్మా  రఘునన్దనో  గురువచస్తద్ధారయంశ్చేతసా  ।

రుద్ధాకాశమపాస్య  రాక్షసకులం యుద్ధాయ  పాతాస్త్రతః
శ్రద్ధాతో   గురుయజ్ఞరక్షణపరో  హృద్ధామ్ని  భూయాచ్చిరమ్ ॥ ౧౧॥

శూరాగ్రేసరమానినోఽత్ర  భువి యే ధీరాస్తథా భూమిపా
భారాద్ యచ్చలనాధిరోపణకథాదూరా నిరాశా గతాః ।

పౌరాణాం పురతస్తదీశ్వరధనుర్యో రాగతో లీలయా
సారాఢ్యోఽథ బిభేద తం రఘుపతిం వీరాగ్రగణ్యం  భజే ॥ ౧౨॥

తారానాథనిభాననం జనకజా మారాభిరామాకృతిం
స్ఫారాక్ష్యుత్పలమాలికాభిరభితో నీరాజయన్తీ ముహుః ।

సారాసారవివేకలమ్పటమతిర్ధీరాథ  వవ్రే పతిం
శ్రీరామం  సుకుమారమూర్తిరనిశం స్మేరాననం తం భజే ॥ ౧౩॥

కారాగారమవాపితాః క్రనుభుజో  యే రావణేనార్దితా

నైరాశ్యాన్నిజజీవనేఽప్యశరణాః  క్షీరామ్బురాశేస్తటే ।
దూరాదచ్యుతమస్తువన్ జనకజాశ్రీరామచన్ద్రావుభా  -

వారాత్ తే కలయన్త ఏవ మనసా క్రూరాశరేశం  హతమ్ ॥ ౧౪॥
క్షీరాబ్ధేరవతీర్య  చైత్య  విమలాకారాం ప్రసన్నాం  సదా-

చారాఢ్యాం తనుముజ్జ్వలాం  కువలయం దూరాదసౌ హర్షయన్  ।
ఆరాధ్య ద్విజరాజభావమమృతాసారాభివర్షీ నృణాం

ఘోరాణీహ తమాంస్యపోహ్య జయతి శ్రీరామచన్ద్రో   భువి ॥ ౧౫॥
యే ధావన్త్యపి తానహో భువి మహీనాథాన్ సమస్తానపి

క్రోధాగ్నౌ  హి జుహావయో నిజపితుర్బాధాప్రవృద్ధార్చిషి   ।
ఆఘాత్ తం జమదగ్నిజం మునిమసౌ సాధారణం చేతి యద్

గాధాః సాధు పఠన్తి తం రఘుపతిం మేధావినం సంశ్రయే  ॥ ౧౬॥
త్యక్త్వా రాజ్యమకణ్టకం  పితృకృతే కృత్వా నివాసం వనే

హత్వా క్రూరతరం  విరాధమసురం ధృత్వా జటావల్కలే ।
నత్వాగస్త్యముఖానృపీఞ్శుచితమాన్ సత్త్వాలయాన్ రాఘవః

స్థిత్వా  పఞ్చవటీతటే సదయితః సత్త్వాశ్రయో  నః ప్రభుః  ॥ ౧౭॥
భీమా శూర్పణఖాభిధా నిశిచరీ కామాభిరామాకృతౌ

రామాఖ్యే పురుషోత్తమే పతిమతిం కామాతురా వ్యాతనోత్ ।
మామా త్వన్మతిరీదృశీ మదనుజం ప్రేమాస్పదీకుర్వితి

క్షామా యేన నిషేధితా త్రిజగతీక్షేమావహం  తం భజే ॥ ౧౮॥
ధామాగత్య నిశాచరీ తదను సా రామానుజం ప్రాప్య  తద్-
భీమాసిప్రతికృత్తకర్ణసునసా   గామాశ్రితాక్రన్దతీ    ।

యామాయాఖరదూషణత్రిశిరసోఽలీకాని  సఙ్కీర్త్య సా
గామాకాశమపి స్వనాన్ముఖరయామాసాథ ఘోరస్వరైః  ॥ ౧౯॥

బాణానస్యత ఏకదైవ  బహులాన్ బాణాసనాదద్భుతం
ప్రాణానప్యథ  రక్షసాం ఖరశిరఃస్థూణాసదృక్షాన్  భుజాన్ ।

పాణావామలకం వ యస్య దదృశుర్వీణామునీన్ద్రాదయః
శోణాభం పరిషస్వజే జనకజా ప్రాణాధిపం  తం నుమః ॥౨౦॥

పాయాన్మామిహ కోసలేశ్వరసుతాదాయాద ఏష జ్వలన్
మాయారూపమృగస్య తూర్ణమిషుణా  కాయాదసూన్ మోచయన్ ।

జాయాహర్తృదశాననస్య పదవీమాయాసతో జల్పతః
ప్రేయానాశు  దదౌ జటాయుష ఉరుశ్రేయాంసి  యః సానుజః ॥౨౧॥

త్వం పాహీతి వదత్కబన్ధమవటే  తం పాతయిత్వా తతః
శమ్పాతుల్యతనుం గతేన దనుజాసమ్పాదితోపాయతః ।

పమ్పామేత్య రఘూద్వహో హనుమతా సమ్పాద్య సఖ్యం హరే-
స్తం పాపం హనమైక్షత  త్రిజగతీకమ్పావహం  రావణమ్ ॥౨౨॥

సాలాన్ సప్త గిరీన్ రసాతలమసౌ కాలానలాకారిణా
హేలాకృష్టశరేణ  కేనచిదహో నాలానివామ్భోరుహామ్ ।

యోఽలావీద్ ద్రఢయన్  మనశ్చ సుహృదో డోలాయితం హర్షయన్
నీలాధీనభుజం భజే రఘుపతిం నీలామ్బుదశ్యామలమ్ ॥౨౩॥

కోయోద్ధా భువనే మయేతి చ ధియాభూయోమదం వాలినం
న్యాయోపేతనిజానుజత్యజనతజ్జాయోపభోగాద్యఘైః   ।

హేయోఽసావితియోఽవధీత్ తమిషుణా మాయోద్ధతం  ధార్మికం
భూయోభూయ ఉపాస్మహే తమనఘం శ్రేయోనిధిం  రాఘవమ్ ॥౨౪॥

రాజా సర్వధనుష్మతాం హనుమతా శ్రీజానకీవృత్తమ -

ప్యాజానన్నఖిలైర్వృతో  వసుమతీభాజాం కపీనాం గణైః  ।
వ్యాజాద్ దారహృదుత్థరోషశిఖినో  భాజాలదుష్ప్రేక్షణో

యో జాతో విజయప్రయాణసమయే  శ్రీజానిమేనం  భజే ॥౨౫॥
ఇన్ధానోఽథ  వనౌకసాం బహుబలైర్మన్థానభూభృత్సమైః  

పన్థానం  ద్యుసదాం నృణాం చ రఘురాడిన్ధానరూపః  శ్రియా  ।
సంవాయాథ విభీషణేన జలధౌ బన్ధాయ  సేతోర్దృఢం

సన్ధామేష  విధాయ చ త్రిదివసం  సిన్ధావశేన  స్థలే  ॥౨౬॥
బుద్ధ్వా  వారినిధిం ప్రమత్తమధికం  క్రుద్ధ్వా   శితైః  సాయకై -
ర్దగ్ధ్వా   తం రఘురాడ్ విశోష్య జలజం వధ్వా సహాక్రన్దయన్   ।

బద్ధ్వా  సేతుమసౌ వలీముఖబలైరధ్వానమావృత్య  త-
న్నిధ్వానైరపి  రోదసీ రిపుపురం రుద్ధ్వా  సువేలే వ్యభాత్ ॥౨౭॥

కోటీభిశ్చ వనౌకసాం సహ జవాదాటీకమానః ప్రభుః
కోటీరం చ సువేలనామకగిరేః పాటీరగన్ధాన్వితమ్  ।

ఘోటీదన్తిఘటాచ్ఛటారథభటైశ్చేటీజనైః   సంవృతాం

వాటీభిశ్చ మహీరుహామరిపురీం పేటీమవైత్  సమ్పదామ్ ॥౨౮॥
వేగాదాగతమీక్ష్య రాక్షసబలం రాగాద్ రణే రాఘవో

నాగాశ్వాదిసమాకులం హరిబలేష్వాగాంసి కుర్వన్ భృశమ్ ।
యోగాఢం నిజఘాన సాయకవరైశ్ఛాగాన్  యథా కేసరీ

రోగాణాం ప్రశమాయ  తం హరిమణీమాగాహమానం భజే ॥౨౯॥
యోగాసక్తహృదో మునీన్ సమవధీద్యాగానుపఙ్గానపి

ప్రాగాక్రమ్య   హఠాదసావసుపరిత్యాగావధీతి ప్రభుః  ।
భోగాశా న భవేద్ యథాస్య భుజగీభోగాభచాపచ్యుతై -
ర్ద్రాగాగత్య  తథా శరైరగమయద్  వేగాత్ పురీం రావణమ్ ॥ ౩౦॥

భీత్యా యస్య న తేపిరే రవికరా వాత్యాస్తథా చన్ద్రమాః
శైత్యాయాస్య  చ సౌధగస్య పురతో భీత్యాస్తృణీతే కరాన్ ।

ప్రీత్యాకృత్య  శిరో మమార్జ దయయా కాత్యాయనీవల్లభో
నీత్యావర్జిత  ఏష రాఘవభయాద్ దైత్యాధిప  ప్రాద్రవత్   ॥ ౩౧॥

నీచానాం ప్రథమం  నితాన్తపరుషం స్త్రీచాపలేన  క్షణాత్
ప్రాచామప్యయశోఽభివధ్యమలినం  వాచామమేయాంహసా ।

ఆచారై రహితం దశాననమసౌ వాచాలయన్ ఖేచరాన్
ఆచార్యాత్తశరైర్జఘాన   రఘురాడ్ యే చానుగాస్తైః  సహ ॥ ౩౨॥

లఙ్కారాజ్యపదే విభీషణమముం శఙ్కాలవేనోత్థితం
స్వం కారుణ్యమమోఘయన్ రఘుపతిః పఙ్కాతిగః స్థాపయన్  ।

టఙ్కగ్రైరివ  పర్వతం బహుమదాహఙ్కారపూర్ణం  రిపుం
తం కాలాతిథిమాకలస్య చ శరైర్హుఙ్కారధూతారమ్   ॥ ౩౩॥

దుష్టానాం  ప్రథమేన  యేన రిపుణా కష్టాం  దశాం ప్రాపితా
భ్రష్టాస్తే    పదతో నిజాత్ సురగణా అష్టాసు  దిక్షు ద్రుతాః  ।

ఘృష్టాగ్ర్యేణ   రఘూద్వహేన నిహతం హృష్టాశయా  వీక్ష్య తం
హృష్టా రామమవాకిరన్ సుమగణైర్నష్టాపదః   స్వఃపురాత్ ॥ ౩౪॥

వృద్ధానాం  సముపాసితా రఘువరో బద్ధాదరః  సద్వ్రతే
క్రుద్ధాత్మేవ   శుచౌ ప్రవేశ్య  దయితాం శుద్ధాం  గృహీత్వా తతః ।

యద్ధాత్రా  కృతమేష పుష్పకమదో నిర్ధార్య  యాతుం పురం
యుద్ధాదాగతవానరైః   సహ జవాన్దద్ధా  ప్రతస్థే  ముదా ॥ ౩౫॥

ప్రాసాదైర్బహుభిర్వృతాం   హృతరిపుర్యోఽసావయోధ్యాపురీ
ప్రాసాద్యాఖిలవానరైః   సహ నృపైర్వ్యాసాదితుల్యైర్ద్విజైః     ।

శ్రీసామ్రాజ్యపదేఽభ్యపిచ్యత   భృశం భాసార్కకోట్యుజ్జ్వలో
దాసాన్ పాతు రఘూద్వహః సదయితో హంసావలోకాన్వితః ॥ ౩౬॥

నానాదేశసమాగతాన్ నరపతీన్ మానాతిగప్రాభవా -

ంజ్ఞానాబ్ధీనృషిసత్తమాన్   కపివరాన్యానాసనాలిఙ్గనైః   ।
దీనానాథజనాంస్తథా ధనమణీదానాదిభిర్మానయ-

న్నేనాన్ నః పరిపాత్వసౌ రఘుపతిః స్థానాశ్రితః   సానుగః ॥ ౩౭॥
శ్రీమానేష  రఘూద్వహ స్త్రిజగతాం  క్షేమాయపూషాన్వయే

భూమావత్ర సతాం కృతావతరణః సీమాతిగప్రాభవః  ।
వామాక్షీమణిజానకీనిరవధిప్రేమార్ద్రవీక్షావశః 

సోమాదిత్యముఖామరైరభినుతో  మామాదరాత్ త్రాయతామ్  ॥ ౩౮॥
ఇతి శ్రీసున్దరదాసవిరచితా   అష్టప్రాసపుష్పాఞ్జలిః    సమాప్తా ।
స్తోత్రసముచ్చయః  ౨ (౫౧)

